SURAH AlL- BAQARA
VERSES:182-186 {IN ROMAN ENGLISH}

SURAH AL- BAQARA

.Assalamu 'alaikum Wa Rahmatullahi Wa Barakaatuhu .

0 o
% VERSES 182-186 9

.BISMILLAH HIR RAHMAAN NIR RAHEEM

( Shuru Allah ke paak naam se , jo bada Meherbaan aur Rahemwala hai)

SURAH AL- BAQARAH
(Verses : 182 to 186)

182). Agar kisi ko wasiyath karnewale ki taraf se ( kisi waaris ki)
tarafdaari ya haq talafi ka andesha ho toh , agar woh (wasiyath ko badal
kar) waarison mein sulah karade , toh is par kuch gunah nahi. Beshaque
Khuda bakhashne wala aur rahemwala hai.

183). Mominon! Tumpar roze farz kiye gaye hai, jis tarah tumse pahele
logon par farz kiye gaye the, taake tum parhezgaar bano.

184). (Rozon ke din ) ginti ke chand roz hai; toh jo shaks tum mein se
bemaar ho ya safar mein ho , toh dusre dinon mein rozon ka shumaar
pura kar le, aur jo log roza rakhne ki taqat rakhe( lekin rakhe nahi) woh
roze ke badle mohtaajon ko khana khila de, aur jo koi shouq se neki kare
toh iske haq mein zyada acha hai, aur agar samjho toh roza rakhna hi
tumhare haq mein behetar

hai.

185). Rozon ka mahina , Ramdhan ka mahina hai, jisme Qur'an (awwal)
naazil hui; jo logon ka rahnuma hai, aur jis mein hidayath ki khuli
nishaaniyan hai aur jo haq wa baatil ko alag alag karnewala hai- Toh jo
koi tum mein se , is mahine mein maijuud ho, chahiye ki pure mahine ke
roze rakhen aur jo bimaar ho, ya safar mein ho toh , dusre dinon mein(



rakh kar) inka shumaar (pura) karlo aur is ehsaan ke badle ke Khuda
tumko hidayath bakhshi hai . Tum isko dil se yaad karo aur iska shukr
karo.

186). Aur Aye Paigamber! Jab tumse , mere bande , mere baare mein
dariyafth karen toh ( kah do ke) main toh ( tumhare ) paas hun, jab koi
pukaarnewala , mujhko pukaarta hai toh main uski dua qubool karta
hun. Toh inko chahiye ke mere hukumon ko maane aur mujh par imaan
laaye, taake naik raasta paayen.

( Sadaqullahul Azeem) A

